Sáttmáli

millum

Maskinmeistarafelagið

og

SP/F Frakt og Sandsølan

§ 1. Sáttmálafevnd

Hesin sáttmáli er bert galdandi fyri limir í Maskinmeistarafelagnum og  SP/F Frakt-og Sandsølan
§ 2. Starvsetan og uppsøgn
Stk. 1. Maskinmeistarar/maskinistar verða settir í starv við teimum treytum sum lóggávan ásetur, umframt treytunum sum hesin sáttmálin setur.

Stk. 2. Hesin sáttmálin broytir onki í verandi lønar- og frítíðarviðurskiftum og starvstreytum annars hjá limum í MF í tann mun, sum hesi viðurskifti og treytir eru betri, enn hesin sáttmálin ásetur. 

Stk. 3.  Uppsagnarfreistin frá reiðara er 1 mánaður til tann seinasta í einum mánaða í fyrstu 6 mánaða starvstíð, og 3 mánaða uppsøgn til seinast í einum mánaði eftir 6 mánaða starvstíð. Uppsagnartíðin verður longd við 1 mánaði fyri hvørt 3. starvsárið, tó longst í 6 mánaðir. 

Uppsøgn frá maskinmeistara/motorpassara skal gevast við 1. mánaða freist til seinast í einum mánaða. Samsýningin í § 41 í lóg um sjómenn, kann mótroknast hesi upsagnartíð.

Stk. 4. Verður maskinmeistari uppsagdur av reiðarínum uttanlanda, rindar reiðaríið heimferðina.

Um uppsagnarfreistin er úti, áðrenn hann kemur heim, eigur hann hýru til tann dagin, hann er heima. Hetta er ikki galdandi, um hann er uppsagdur, tí hann hevur mishildið tænastuavtaluna.   

Stk. 5. Tá uppsøgn er grundað á uppløgu, steðg orsakað av dokking, umvæling ella tílíkt, byrjar uppsagnarfreistin fyri maskinmeistara, ið hevur verið meira enn 1 ár í reiðarínum, ikki fyrr enn skipið ella maskinmeistarin er heimkomin.

Stk. 6. Um maskinmeistari, eftir boðum frá reiðarínum, skiftir til annað skip, sum er í lægri lønarklassa, áðrenn hann hevur verið heima í frítíð, skal hann hava ta hýru, hann hevði, áðrenn hann skifti.  Skiftir hann uttanlanda, er § 7 í sjólógini galdandi, ið sigur, at maskin-meistari skal ikki vera yvir 6 mánaðir heimanifrá. Skiftir maskinmeistari, eftir at hann hevur sagt upp, má tað ikki økja uppsagnartíðina.

Stk. 7. Fyri ein maskinmeistara, ið er heima og sigur upp, áðrenn hann skal mynstra á aftur, steðgar starvstíðin og við tí rætturin til hýru, tá frítíðin, hann hevur til góðar, er greidd, um so er, at tað ikki ber reiðarínum til at fáa hann umborð á eitt av hinum skipunum í reiðarínum, innanfyri restina av tí í stk. 3 ásettu uppsagnarfreist.

Stk. 8. Um so er, at tað sum er nevnt í stk. 5 og 6 hevur við sær ferðaútreiðslur til og av skipi, rindar reiðaríið hesar útreiðslur.

Stk. 9. Støðug uppsøgn, tað er uppsøgn, ið verður endurtikin 3. hvønn mánað, ella hvønn mánað, er ógyldug.

Stk. 11. Hevur maskinmeistari verið í reiðarínum í meira enn ½ ár, kann viðkomandi eftir avtalu við reiðaran hava makan við umborð í í mesta lagi 3 mánaðir um árið.

Stk. 12. Verður makin umborð í meira enn 3 mánaðir, verður kostpeningur goldin til skipið. Flutningsútreiðslur, ábyrgd og trygging eru reiðarínum óviðkomandi.

Stk. 13. Omanfyri nevnda er tó treytað av, at umstøðurnar umborð gera hetta gjørligt, og at skipið ikki er í vinnu, sum treytar serligar førleikar til tey, sum eru við skipinum

Stk. 14. Bert avspáking, vunnin seinastu útmynstring kann mótroknast uppsagnatíðini. Avspáking vunnin í uppsagnartíðini er partur av uppsagnartíðini.

§ 3. Hýra
Stk. 1. Maskinmeistarar fáa ikki yvirtíð, tá teir eru umborð á sínum vanliga tørni, tá hendan er

viðroknað í føstu lønini og starvstíðarviðbótini.

Stk. 2. Afturat føstu lønini eiga maskinmeistarar frítíðarískoyti, sambært løgtingslóg um frítíð við løn.

Stk. 3. Tá skift verður frá einum skipi til annað, fáa maskinmeistarar hýru í bíðitíðini.

Stk. 4. Maskinfólkið hevur rætt til at fáa hýruna útgoldnað í seinasta lagi tann 1. í mánaðinum aftaná, at hon er vunnin.

Verður hon goldin aftaná tann 10., skulu 1,5 % leggjast afturat, annars 1,5 % fyri hvønn mánað, resthýran ikki er goldin.

Stk 5. Maskinmeistarar verða løntir samsvarandi hesum lønartalvum:

	Skip undir 750 kW
	
	
	
	
	
	
	 

	1. september 2011
	 
	 
	
	1. mars 2012
	 
	 

	Aldursstig
	Løn og
	Eftirløn
	Útgoldin
	
	Aldursstig
	Løn og
	Eftirløn
	Útgoldin

	 
	eftirløn
	8%
	løn
	
	 
	eftirløn
	8%
	løn

	Byrjan
	kr 32.070
	kr 2.566
	kr 29.505
	
	Byrjan
	kr 32.432
	kr 2.595
	kr 29.838

	2 ár
	kr 33.228
	kr 2.658
	kr 30.570
	
	2 ár
	kr 33.603
	kr 2.688
	kr 30.915

	4 ár
	kr 34.386
	kr 2.751
	kr 31.635
	
	4 ár
	kr 34.775
	kr 2.782
	kr 31.993

	6 ár
	kr 35.543
	kr 2.843
	kr 32.699
	
	6 ár
	kr 35.945
	kr 2.876
	kr 33.069

	Skip 750-1499 kW
	
	
	
	
	
	
	 

	1. september 2011
	 
	 
	
	1. mars 2012
	 
	 

	Aldursstig
	Løn og
	Eftirløn
	Útgoldin
	
	Aldursstig
	Løn og
	Eftirløn
	Útgoldin

	 
	eftirløn
	8%
	løn
	
	 
	eftirløn
	8%
	løn

	Byrjan
	kr 35.619
	kr 2.850
	kr 32.769
	
	Byrjan
	kr 36.021
	kr 2.882
	kr 33.140

	2 ár
	kr 36.720
	kr 2.938
	kr 33.782
	
	2 ár
	kr 37.135
	kr 2.971
	kr 34.164

	4 ár
	kr 37.818
	kr 3.025
	kr 34.793
	
	4 ár
	kr 38.245
	kr 3.060
	kr 35.186

	6 ár
	kr 38.918
	kr 3.113
	kr 35.805
	
	6 ár
	kr 39.358
	kr 3.149
	kr 36.209

	 
	
	
	
	
	
	
	
	 


Stk. 6. Fyri sigling í bólki 1, 2 og 3 verða latnar til einameistarar hesar mánaðarligu viðbøtur ístaðin fyri yvirtíð:




1 . sept. 2011



	Bólkur 1
	1.080 kr

	Bólkur 2
	1.200 kr

	Bólkur 3
	1.320 kr


Viðbøturnar hækka framyvir við sama % stigi sum lønartalvan. 

§ 4.  Eftirlønartrygging

 Reiðaríið flytir vegna manningina 8 % til eina av báðum pørtum góðkenda eftirlønarskipan. Eftirlønargevandi er grundhýran sambært lønartalvuni.

Eftirlønin verður flutt samstundis lønin verður goldin.

§ 5. Frítíð

Stk. 1. Fyri hvørjar 30 dagar umborð fær maskinmanningin 30 dagar frí við fullari hýru. Íroknað hesum frídøgum er frítíð sambært galdandi løgtingslóg um frítíð nr. 30 frá 7 apríl við seinni broytingum. 

Stk. 2. í samband við avvikling av frítíð hava maskinmeistarar rætt til, at halda minst 26 samanhangandi frídagar pr. 30 dagar umborð, áðrenn útmynstring. Restin kann avroknast til útgjaldingar sambært galdandi sáttmála.

Stk. 3. Frídagar verða avgreiddir, sunnu- og halgidagar íroknaðir.

Stk. 4. Maður, sum hevur verið samanhangandi í tænastu 3 mánaðir í sama reiðaríi og ikki hevur verið heima í Føroyum í hesum tíðarskeiði og ynskir at halda frí í Føroyum, eigur heimferðina goldnað av reiðarínum.

Stk. 5. Reiðaríið verður at leggja frítíðina tilrættis soleiðis, at eftir 6 vikur +/- 1 vika útmynstring eigur viðkomandi frí eftir stk. 1 við somu føstu mánaðarløn, sum undir útmynstring. 

Í sigling upp á Føroyar kann útmynstringartíðin vera styttri eftir avtalu við reiðaíið.

Stk. 6. Ikki avgreiddir frídagar kunnu goymast til seinni avspasering eftir galdandi sáttmála. Uppspard frítíð kann útgjaldast, um maskinmanningin og reiðarí eru samd um hetta.

Avtala kann gerast millum reiðarí og maskinmanning um, at upp til 10 dagar kunnu mótroknast komandi frídøgum, um menn ikki eru slopnir avstað aftur til tíðina.

Stk. 7.  Fyri útmynstring longri enn 10 vikur verður latið 1/3 frídagur eyka pr. dag fyrstu 14 daganar, og  2/3  frídagur eyka fyri eftirfylgjandi dagar.

Stk. 8. Frítíðin kann eisini verða hildin undir uppløgu (arbeiðsloysi), um so er, at reiðaríið frammanundan hevur boðað frá hesum.

Stk. 9. Fyrsti frídagur er dagurin aftaná heimkomu, og seinasti frídagur er dagurin fyri, viðkomandi fer heimanífrá.

Stk. 10.  Ferðaútreiðslur hjá avloysara rindar reiðaríið.

§ 6. Sjúka og vanlukkutilburðir

Stk. 1. Um avmynstrað verður vegna sjúku ella vanlukku, sum reiðaríið heftir fyri samb. sjómanslógini, eigur viðkomandi, ið hevur 3 mánaða uppsøgn, 3 mánaðir hýru og røktarsamsýning, og við 4 mánaða uppsøgn, 4 mánaðir hýru og røktarsamsýning. Annars sambært galdandi sjómanslóg.

Stk. 2. Eftirsituløn: Um maður doyr, meðan hann er í starvi, eiga kona ella børn undir 18 ár, sum hann hevur skyldu at uppihalda, rætt til eftirsituløn í upp til 3 mánaðir. Hevur hann verið í reiðarínum í fimm ár sum yvirmaður, hava tey rætt til upp til 4 mánaðir. Uppspard frítíð verður at rokna sum verandi umframt omanfyri nevnda. 

§ 8. Kostpeningur

Stk. 1. Meðan skipið er heima og kostur ikki fæst, í tænastu umborð verður goldið 110 kr. fyri hvønn dag. 

 Í tænastu heimanífrá verður, tá kostur ikki fæst, goldið 210,00 kr. fyri hvønn dag.

Stk. 2. Um kravt verður, at maskinmeistari skal arbeiða ella hava eftirlit umborð og ikki er ámynstraður, meðan skipið er heimanífrá, skal reiðaríið gjalda allar útreiðslur í samband við vist og uppihald í samráð við viðkomandi maskinmeistara.

Um eingin onnur avtala fyriliggur, eru somu reglur viðv. arbeiðstíð, løn og frítíð galdandi sum fyri útmynstring.

§ 9. Limagjald

Reiðaríið rindar vegna maskinmanningina til Maskinmeistarafelagið í limagjaldi tann til eina og hvørja tíð galdandi % sats, í løtuni 1,2 % av allari útgoldnari løn.

§ 10. Trygging

Stk. 1. Tá reiðaríið rindar fyri ferðing hjá maskinmanning, skal tað eisini rinda trygging av ferðagóðsi.

Stk. 2. Við skipbrot ella annan skaða, t.d. eldsbruna, rindar trygging reiðarans fyri mistar ognir samb. sjómanslógini § 42 stk. 1.

§ 11. Fyllskapur

 Fyllskapur í arbeiði, kann hava við sær uppsøgn alt fyri eitt og uttan krav um uppsagnarhýru.

§ 12.  Eftirútbúgvingar og skeiðvirksemi

Stk. 1.   Maskinmeistarar hava skyldu til, eftir boðum frá reiðarínum í álmanakkaárinum at nýta upp til 5 dagar av frídøgunum til skeið-virksemi. Allir frídagar, sum verða nýttir umframt hesar, geva rætt til ein frídag. Hevur reiðaríið ikki boðað frá áðrenn 1. desember, ber ikki til at taka av frídøgunum til skeið í viðkomandi álmanakkaári
Stk. 2.   Eftirlit í sambandi við nýbygging, fundir við reiðaríið og tílíkt virksemi, sum ikki beinleiðis kann kallast skeið/útbúgving, kemur ikki undir hesa reglu.

Stk. 3.   Hevur maskinmeistari við árslok ikki biðið reiðaríið um at sleppa at nýta møguligar avlopsdagar (av teimum 5) til viðkomandi útbúgvingarendamál næsta álmanakkaár, detta hesir avlopsdagar burtur sum skeiðdagar, men varðveitast sum frídagar.

Stk. 4.   Maskinmeistari avtalar við reiðaríið um teir í stk. 3 nevndu avlopsdagar, og skulu teir nýtast áðrenn árslok næsta álmanakkaár.

Stk. 5.   Reiðaríið rindar skeiðgjald. Reiðaríið rindar eisini ferða- og vistarhaldsútreiðslur, annaðhvørt eftir avtalu, ella eftir rokning.

Stk. 6.   Vil reiðaríið hava maskinmeistarar á skeið longur enn 5 dagar, galda hesar reglur:

· Varar skeiðið longur enn eina viku skulu leygardagar og sunnudagar ikki nýtast av frídøgunum.

· Varar skeiðið longur enn 4 samanhangandi vikur, og tað eftir hetta verða skeið 4 teir fyrstu dagarnar í vikuni, so verður 5. dagurin í vikuni ikki tikin av frídøgunum.
§ 14.  Arbeiðsklæðir

 Reiðaríið keypir øll arbeiðsklæðir til maskinmeistarar.

§ 15.  Farloyvi

 Maskinmeistari kann fáa farloyvi, tá tað ikki stríðir ímóti áhugamálum hjá reiðarínum.

Um farloyvi verður givið í sambandi við útbúgving, íð tænir áhugamálum hjá reiðarí-num, kann avtala gerast um frí við niðursettari løn. Farloyvi kann verða givið 1 ár í senn.

§ 17.  Seming og tulking av sáttmálanum

 Stk. 1. Er sáttmálin uppsagdur, og partarnir ikki koma ásamt, ella annar parturin ber seg undan samráðingum, hevur hvør av pørtunum rætt til at fáa samráðingar framdar við uppílegging av semingsmanni. Semingsmaðurin verður uppnevndur av pørtunum í felag. Fæst ikki semja um val av semingsmanni, verður hann uppnevndur av sorinskrivaranum. 

Undir semingsroyndum binda partarnir seg til at ganga undir reglurnar í lóg  nr.  86  frá 31.  mars  1928 "om mægling i arbejdsstridigheder" við broytingum § 3 til 6.

Stk. 2. Ivaspurningar um tulking av sáttmálanum verða at leggja fyri Fasta Gerðarrættin.

§ 18.  Sersáttmálar

Stk. 1. Maskinmeistarafelagi og SP/F Frakt-og Sandsølan eru samd um at maskinmeistara kunnu gerða sersáttmála beinleiðin við reiðaríið.

 Stk. 2. Treytinar fyri slíkum sersáttmála eru:

· At grundreglunar eru tær somu sum í høvuðssáttmálanum.

· At avtalan, ið gjørd verður, á ongan hátt er verri enn høvuðssáttmálin.

· At liminir hóðast sersáttmálan, hava skyldu at rinda tað til eina og hvørja tíð galdandi limagjaldið til Maskinmeistarafelagi.

· At uppsøgn av avtaluni fylgir høvuðssáttmálanum. 

§ 19. Krígsøki

Kemur skipið í økið lýst fyri krígsvanda, skulu Maskinmeistarafelagið og SP/F Frakt og Sandsølan taka málið upp beinanvegin.

§ 20. Gildi sáttmálans

Stk. 1. Hesin sáttmáli broytir ikki verandi lønaravtalur, um tær eru betur enn hesin sáttmáli ásetur.

Stk. 2. Hesin sáttmáli kemur í  gildi 1. september 2011, og kann sigast upp av báðum pørtum við 3 mánaða skrivligari uppsøgn at fara úr gildi til ein 1. mars, tó í fyrsta lagi 1. mars 2013.                                                    

Tórshavn tann 26. oktober 2011

Maskinmeistarafelagið 


      SP/F Frakt og Sandsølan
